
Enw chwaer Dylan ydy Rhiannon.

Roedd gan Dylan wallt hir, tywyll.

Mae Dylan yn bedair ar ddeg oed.

Teimla Dylan nad yw ei rieni yn 
gwrando arno.

Does gan Dylan ddim diddordeb 
mewn pêl-droed.

Cywir  Anghywir

Ydy’r brawddegau isod yn gywir neu’n anghywir? 
Ticiwch y golofn berthnasol.

Dewiswch a chopїwch un gair o’r ail baragraff sydd yn dangos bod 
mam Dylan wedi siarad yn fyrbwyll, yn gyflym ac yn flin gydag ef.

Darllenwch y testun yn y bocs a thanlinellwch yr ymadrodd sydd 
yn dangos bod Dylan wedi bod yn becso am ei waith cartref yn 
ystod y dydd.

Wedi iddo daflu ei fag ysgol i mewn i’r twll dan grisiau, aeth 
Dylan allan i’r ardd gefn i ymarfer ei sgiliau pêl-droed. Roedd y 
ffaith fod angen iddo gyflwyno stori fer yn seiliedig ar ddihareb 
y bore canlynol yn pwyso ar ei feddwl o bryd i’w gilydd, ond nid 
oedd ganddo syniad beth i ysgrifennu amdano. Hyd yn hyn, nid 
oedd wedi defnyddio’r esgus fod ei nain wedi bod yn sâl, felly 
gwyddai y câi o leiaf ddeuddydd ychwanegol i gwblhau’r gwaith.

Beth rydych chi wedi ei ddysgu am Rhian? 

Tynnwch 4 llinell i greu brawddegau cywir yn ôl y ffeithiau yn y darn.

Mae hi’n hŷn na Dylan.

Hoffai Rhian fod yn athrawes ar ôl 
gadael y brifysgol.

Hoffai Rhian fod yn doctor ar ôl 
gadael y brifysgol.

Dydy Rhian ddim yn y brifysgol.                               

Mae Dylan yn cadw ei fag ysgol 

Cuddiodd Dylan ei ffurflen opsiynau 

Aeth Dylan i ymarfer pêl-droed 

Teithiai Dylan i’r ysgol

ar y bws.

yn y twll dan grisiau. 

yn ei fag.

yn yr ardd gefn.

Dangoswch ym mha drefn mae’r canlynol yn digwydd yn y stori 
trwy roi’r rhif cywir wrth ymyl y brawddegau o 2 i 5. 

Mae 1 wedi ei wneud yn barod.

6

Mam yn dweud wrth Dylan y dylai fod wedi 
siarad â hi a’i dad. 

Dylan yn poeni am ei waith cartref.

Ei fam yn dod o hyd i’r daflen opsiynau.

Dylai Dylan fod wedi gweld y swyddog gyr-
faoedd.

Dylan yn teimlo nad oedd neb yn gwrando 
arno.

Wedi iddo daflu ei fag ysgol i mewn i’r twll 
dan grisiau, aeth Dylan allan i’r ardd gefn 
i ymarfer ei sgiliau pêl-droed. Roedd y 
ffaith fod angen iddo gyflwyno stori fer yn 
seiliedig ar ddihareb y bore canlynol yn 
pwyso ar ei feddwl o bryd i’w gilydd, ond 
nid oedd ganddo syniad beth i ysgrifennu 
amdano. Hyd yn hyn nid oedd wedi 
defnyddio’r esgus fod ei nain wedi bod yn 
sâl, felly gwyddai y câi o leiaf ddeuddydd 
ychwanegol i gwblhau’r gwaith.

“Dylan! Dylan tyrd yma!” bloeddiodd ei fam 
nerth esgyrn ei phen. Cerddodd Dylan i’r 
gegin ar ôl anadlu’n ddwfn gan ysgubo’n 
ôl y gwallt oedd wedi gordyfu dros ei 
aeliau tywyll. Safai ei fam wrth y bwrdd 
gan chwifio darn o bapur gwyn fel pe bai’n 
flanced i ymladd teirw.

“Be ydy hwn?” Roedd ei llais yn galed a 
diamynedd.

“Debyg eich bod wedi ei ddarllen erbyn 
hyn felly does dim angen i mi egluro,” oedd 
ateb haerllug y bachgen pedair ar ddeg 
oed.

“Yli, mae’r dewisiadau yma’n bwysig. 
Mae dy ddyfodol di’n dibynnu ar y 
penderfyniadau yma. Mi ddylet ti fod wedi 
trafod hyn gyda dy dad a minnau, a threfnu 
i gyfarfod swyddog gyrfaoedd yr ysgol.”

“Trafod! Hefo chi? Alla i byth drafod hefo 
chi. Dim ond gwrando ‘dw i fod i’w wneud, 
mae’n debyg.”

Gwyddai Dylan na fyddai ei rieni yn 
ymateb yn ffafriol i’w ddewisiadau. Roedd 
ei chwaer, Rhian, wedi dangos esiampl 
iddo drwy astudio pynciau academaidd a 
dwys, ac yna mynd ymlaen i’r Brifysgol i 
astudio meddygaeth. Ef oedd dafad ddu’r 
teulu. Y ddafad ddu oedd â’i fryd ar fod yn 
brif chwaraewr pêl-droed tîm A Nantglyn. 
Yn anffodus nid oedd ei rieni plagus yn 
fodlon derbyn nad oedd gan eu mab y 
dyfalbarhad na’r ymennydd i astudio ffiseg, 
bywydeg a chemeg sengl. Roedd gwaith 
coed yn apelio mwy ato nag astudiaethau 

busnes. Gwyddai nad oedd yno fawr o 
bwyslais ar waith ysgrifennu ar gyfer yr 
arholiad drama, ac roedd yn rhaid iddo 
astudio addysg gorfforol gan mai dyna ei 
hoff bwnc.

Osgoi gwaith a mwynhau oedd prif 
egwyddorion Dylan wrth iddo gwblhau’r 
daflen ddewisiadau ar y bws y noson 
honno. Dyfodol llwyddiannus oedd geiriau 
allweddol ei rieni, felly penderfynodd Dylan 
guddio’r daflen yn ei fag.

“Sut galli di sôn am wrando ar ddymuniad 
dy rieni ar ôl ffugio ein llofnod ni ar y daflen 
yma? Yli Dylan. Mi wn fod dy dad a mi yn 
cega arnat ti o bryd i’w gilydd...”

“Ddydd a nos,” prysurodd Dylan i ddethol 
ymadrodd mwy cywir.

“la wel, rydyn ni’n ei wneud o er dy les di. 
Mae dy dad a minnau yn awyddus i dy 
weld di yn llwyddo yn yr ysgol a sicrhau fod 
gennyt ti ddyfodol llewyrchus o dy flaen fel 
dy chwaer.”

Yn ffodus, achubwyd Dylan rhag derbyn 
mwy o lach ei thafod pan ganodd y ffôn. 
Dychwelodd i’r ardd i gicio’r bêl yn 
galetach y tro hwn. Pob tro y ciciai’r bel, 
deuai cwestiwn newydd fel morthwyl i daro 
a phryfocio ei feddwl.

Pa hawl oedd gan ei fam i chwilota drwy ei 
fag?

Pam roedd rhaid i’w rieni roi cymaint o 
bwyslais ar lwyddiant addysgol?

Pa hawl oedd ganddynt i’w gymharu ef â’i 
chwaer?

Pam na allen nhw barchu ei hawl i fod yn 
unigolyn unigryw?

Beth oedd yn bod ar ei uchelgais o beth 
bynnag? Efallai y byddai’n bêl-droediwr 
enwog ryw ddydd ac yn ennill ffortiwn fel 
Ryan Giggs. Mae’n debyg y bydden nhw’n 
newid eu tôn undonog wedyn!



“Dylan! Tyrd yma ar unwaith”. Roedd 
llais ei fam yn swnio’n wahanol rhywsut a 
synhwyrodd Dylan yn syth bod rhywbeth 
heblaw twyll y daflen ddewisiadau yn ei 
phoeni erbyn hyn.

“Mae un o ffrindiau dy chwaer newydd 
ffonio. Mae Rhian mewn ysbyty yn Lerpwl.” 
Crynai dwylo ei fam wrth iddi wisgo ei chôt. 
“Mae dy dad am fynd yn syth i’r ysbyty o’r 
gwaith. Well i ti ddod gyda fi.”

“Ond, be’ 
ddigwyddodd iddi? 
Ydy hi’n iawn?” 
Teimlai Dylan 
fysedd rhewllyd 
ofn yn tynhau o 
gwmpas ei galon.

“Mi fuodd hi mewn 
parti neithiwr. 
Cafodd ei chludo 
i’r ysbyty ar ôl 
yfed gormod yno. Yn ôl pob sôn, roedd 
pwysau gwaith y cwrs yn ormod iddi. Rwan 
mae hi’n sôn am adael y Brifysgol. Y peth 
gwaethaf ydy...” Brathodd mam Dylan ei 
gwefus. “Dydy hi ddim isio gweld dy dad a 
finnau.”

*       *       *

Roedd wyneb Rhian mor wyn ag eira 
cynta’r gaeaf a’r cysgodion du o dan ei 
llygaid yn gwneud iddi edrych yn hŷn 
na’i deunaw oed. Gorweddai yn y gwely 
a’i gwallt tywyll yn ffrwd afreolus dros 
y gobennydd. Ni chododd ei phen pan 
gerddodd Dylan i mewn i’r ystafell, ond 
gwenodd yn wan arno ac amneidio i’r 
gadair wrth ochr y gwely. Eisteddodd 
Dylan, ac ar ôl iddo holi am beth 
ddigwyddodd a sut roedd hi’n teimlo erbyn 
hyn, bu tawelwch rhwng y ddau am yn hir. 
O gil ei lygad gwelai Dylan ei rieni’n llechu 
o’r golwg tu allan i ddrws y ward.

“Mae Mam a Dad yn ypset ofnadwy,” 
mentrodd Dylan o’r diwedd.” Yn enwedig 
gan nad wyt ti isio eu gweld nhw. Poeni 
amdanat ti maen nhw. Dyna’r cwbl. 
Wyddost ti fel mae Mam, hen iâr ffwdanus.”

“Fedra i ddim eu hwynebu nhw eto, Dyl.” 
Cronnai dagrau yn llygaid Rhian. “A 

minnau wedi eu siomi gymaint.”

“Wei, mae tro cyntaf i bopeth. Fi, dy annwyl 
frawd, sy biau’r fraint honno fel arfer,” 
meddai Dylan yn dawel.

“Paid â’u deud nhw. Pa bwysau sy arnat ti? 
‘Mae’r hogyn yn iawn,’ chwedl Dad ‘licio ei 
bêl-droed. lfanc ydi o, dyna i gyd.’ Fel ‘na 
maen nhw’n siarad amdanat ti. Ond maen 
nhw’n disgwyl gwyrthiau gen i.”

“Wel, rwyt ti wedi 
gwneud mor dda. 
Pawb yn falch ohonot 
ti. Roeddwn i’n meddwl 
dy fod ti’n hoffi stydio a 
ballu.”

“Mi oeddwn i,” atebodd 
Rhian a’r dagrau’n 
powlio i lawr ei 
gruddiau gwelw. “Ond 
yn ddiweddar mae 

popeth wedi mynd yn drech na fi. Adolygu 
ar gyfer arholiadau diwedd y tymor, gan 
wybod bod Mam a Dad yn disgwyl gymaint 
gen i. Ofn methu. Ofn gweld y siom yn eu 
llygaid nhw.”

Rhyfedd o fyd, meddyliodd Dylan wrtho 
ei hun, wrth estyn hances bapur i’w 
chwaer. Hithau’n meddwl bod bywyd yn 
brafiach arno fo, twpsyn y teulu, ac yntau’n 
genfigennus ohoni am ei bod mor glyfar!

“Hidia befo’r hen chwaer. Wynebwn ni eu 
siom nhw gyda’n gilydd. Dwyt ti ddim wedi 
clywed saga’r daflen ddewisiadau eto, nag 
wyt?” Dechreuodd Dylan adrodd yr hanes 
wrthi a gwelodd wên yn torri ar wyneb ei 
chwaer fawr am y tro cyntaf ers talwm.

Haf Williams

Rhyfedd o fyd, meddyliodd 
Dylan wrtho ei hun. Hithau’n 
meddwl bod rhywun yn 
brafiach arno fo, twpsyn y 
teulu, ac yntau’n genfigennus 
ohoni am ei bod mor glyfar!


